
Nunatta Karsiata 2019-imut naatsorsuutaasa Inatsisartunit akuerineqarnissaat pillugu 

Inatsisartut aalajangiiffigisassaattut siunnersuut. 

(Aningaasaqarnermut Naalakkersuisoq) 

Matumuuna ukiumut aningaasanut inatsiseqarfiusumut 2019-imut Nunatta Karsiata naatsorsuutai 

Aningasaqarnermut Naalakkersuisumit saqqummiunneqartut Partii naleqqamiit imatut 

oqasaeqarfigissavagut.  

2019-imut Nunatta Karsia 2019-imi IST-mi 137 mio. kr.-nik sinneqartooruteqarpoq, tassani 

ilassutitut aningaasaliissutit ilanngullugit 43 mio. kr.-nik amigartooruteqartussatut 

missingersuusiortoqarsimagaluarpoq, taamaalillunilu katillugit pitsanngoriaatinik 180 mio. kr.- nik 

nikingassuteqarlutik.  

IS-imi sinneqartoorut 142 mio. kr.-uvoq, tassani ilassutitut aningaasaliissutit 48 mio. kr.-t 

ilanngullugit amigartoortussatut missingersuusiortoqarsimagaluarpoq, taamaalillunilu katillugit 

nikingassutit 190 mio. kr.-ullutik.  

Naatsorsuutit inerneranni Nunatta Karsiata isertitaasa 104 mio. kr.-nik qaffassimanerannik 

takutitsisut Naalakkersuisumit oqaatigineqarput.   

Partii Naleqqamiit soorunami iluarisimaarparput naatsorsuutigineqartumiit pitsaanerusumik 

angusaqarneq. Kisianni eqqaamaqqussavarput ukiuni tulliuttuni angallannikkut 

pisariqartinneqartoq sipporlugu sanaartornerujussuassaq qanoq iliuuseqarfigineqanngippat 

Nunatta aningaasaqarniarnera ulorianartorujussuarmut inissittussaammat, tamannalu Partii 

Naleqqamiit isertuunnagu oqaatigissavarparput. 

Ingerlatsinikkut aningaasartuutit misissoqqissaarneqartariqarput annikillisarlugillu, 

minnerunngitsumik avataaniit konsulentinik atuinerujussuaq annikillisartariqarpoq, kiissalu 

Nunatsinni Ingerlatseqatigiiffiit Nunatta inuttussusaanut naleqqiullugu aningaasarpassuarnik 

kaaviiaartitaqarfiusut ullumikkornit annertunerusumik piumasaqarfigisalinngikkutsigit nunasinnut 

suli annerusumik iluaqutaasinnaanerat angusaqarfiginavianngilarput. 

Ilanngullugu maluginiarparput ilassutitut aningaasaliissuteqartarneq naliginnaaleraluttuinnartoq, 

tassami aatsaat pisariaqaviffiisigut ilassutinik anigaasaliisuteqartoqarsinnaammat. 

Taamannak oqaasearluta Naatsorsuutit aappassaaneerneqannginnerminni pisarnertut 

Kukkunersiuinermut Ataatsimiititaliamit suliarineqarnissaat innersuussutrigaarput. 

